
前言

　　两仪定位，阴阳肇分，天地即以阴阳化生万物。
故《经》云：阴阳者，天地之道，万物之纲纪，变化之父母。
而男女其阴阳之始也，圣人以六经垂教万世，《易》始乾坤，《诗》首关雎，《书》传厘降，《礼》
著内则，《春秋》载王姬，盖以夫妇为人道之造端，而妇人乃孳育化原之本，是以操调燮之术者，不
可不于妇人之病为独重也。
自寇宗夷谓：宁医十男子，莫医一妇人。
以妇人病，四诊有所不能尽，而其所患者，多隐曲不可述。
如月经、胎产，至崩淋、带下，俱属鄙琐，难以言示。
然而妇人之病，惟兹诸症为最要。
故著书者，于兹尤不可不亟讲也。
余纂辑《医学经纶》，博极群书。
兼综条贯，凡杂症得一百六十有三，摭名贤之论七千条有奇，而妇人月经诸症不与焉。
诚以妇人之病，莫重于月经、胎产、崩淋、带下，是以别立标名，日《女科经纶》。

内容概要

本书为清·萧壎编著的女科专书，共八卷，分为月经、嗣育、胎前、产后、崩漏、带下、杂证诸门。
卷一列月经门一百另九条；卷二列嗣育门六十一条；卷三列胎前证（上）八十三条；卷四列胎前证（
下）八十条；卷五列产后证（上）一百另九条；卷六列产后证（下）一百二十一条；卷七列崩漏证五
十一条，带下证三十四条；卷八列热人血室十条，血分水分证十一条，咽中证二条，癥瘕痃癖证十二
条，乳证十四条，前阴诸证十九条，夜梦鬼交三条。
每证首列先贤论述，引录了众多有代表性医家的论点，后加按语，阐述萧氏的论点，语言精辟，论议
切于实际。
本书是一部很有实用价值和指导作用的临床参考书，此次整理精选佳本校注而成，适合中医临床医师
参考阅读。

章节摘录

　　马玄台日：《经》云：女子二七天癸至。
天癸者，阴精也。
肾属水，癸亦属水。
由先天之气蓄极而生，故谓阴精为天癸。
王冰以月事为天癸者，非也。
男女之精，皆可以天癸称。
今王注以女子之天癸为血，则男子之天癸亦为血耶？
男女当交媾之时，各有精，而行经之际方有其血，未闻交媾时可以血言也。
至云精开裹血，血开裹精者亦非。
《灵枢》云：两神相抟，合而成形，常先身生，是谓精者是也。
但女子之精，以二七而至，而其月事，亦与此时同其候也。
　　慎斋按：已上二条，序女子之月水即为天癸，又辨天癸不可以月信名也。
　　男女精血本五味之秀实论　　褚侍中日：饮食五味，养髓骨肌肤毛发，男子为阳，阳中必有阴，
阴中之数八，故一八而阳精升，二八而阳精溢。
女子为阴，阴中必有阳，阳中之数七，故一七而阴血升，二七而阴血溢，皆饮食五味之实秀也。
妇人经血属心脾所统论。

